
ЖАМОАВИЙ МУНОСАБАТЛАРДА МАКТАБГАЧА ТАРБИЯ ЁШИДАГИ
БОЛАЛАРДА ШАХС СИФАТЛАРИНИ ШАКЛЛАНТИРИШ АСПЕКТЛАРИ
Ярманова Юлдуз Бўриевна
Қарши давлат университети
Мактабгача ва бошланғич таълим факультети
“Бошланғич таълим” кафедраси ўқитувчиси
Аннотация: Мазкур мақола мактабгача тарбия ёшидаги болаларни шахс
сифатларини такомиллаштиришга
қаратилган бўлиб, ушбу жараёнда жамоавий
муносабатларнинг ўрни ва аҳамияти ёритиб беришга ҳаракат қилинган. Шунингдек,
машғулот жараёнида инсонпарварлик томойилига амал қилиш мақсадга эришиш
кафолати эканлиги таъкидлаб ўтилган.
Таянч сўзлар: жамоа, жамоавий муносабатлар, шахс сифатлари, инсонпарварлик
АСПЕКТЫ ЛИЧНОСТНЫХ КАЧЕСТВ У ДОШКОЛЬНИКОВ В ОБЩЕСТВЕННЫХ
ОТНОШЕНИЯХ
Ярманова Юлдуз Буриевна
Каршинский государственный университет
Дошкольное и начальное образование
Преподаватель кафедры«Начальное образование»
Аннотация: Эта статья посвящена улучшению личности детей дошкольного
возраста, подчеркивая роль и важность общественных отношений в этом процессе. Также
отмечается, что следование курсу обучения, следование гуманитарному принципу,
является гарантией достижения.
Ключевые слова: коллектив, коллективные отношения, личностные качества,
человечность
ASPECTS OF PERSONAL QUALITIES OF PRESCHOOLERS IN PUBLIC RELATIONS
Yarmanova Yulduz Burievna
Karshi State University
Preschool and primary education
Teacher of the department "Primary education
Abstract: This article is dedicated to improving the personality of preschool children,
emphasizing the role and importance of public relations in this process. It is also noted that
following a course of study, following a humanitarian principle, is a guarantee of achievement.
Key words: collective, collective relations, personal qualities, humanity
Мактабгача таълим муассасаси тарбияланувчиларининг шахсий сифатларини
ривожланиши, улар ижтимоий-шахсий қизиқишларининг аниқ мақсадга
йўналганлиги,
мустақил
фикрлашлари,
ижодкорликлари,
фаолликлари,
дунёқарашларининг шаклланиши ва ўз-ўзини англашга бўлган эхтиёжларини

шаклланиши каби ҳолатлар билан тавсифланади. Бола учун мактабгача таълим
муассасасида машғулотлар жараёни – шахсий жиҳатдан аҳамиятли саналган сифат,
билим, кўникма ва малакаларни ривожлантириш ва ўз-ўзини шахсий сифатларини
шакллантиришнинг мақбул давридир. Бола ушбу жараёнда билимларни англаш,
идрок этиш, уларнинг мантиқийлигини ўрганиш каби ҳолатларни ўзида мужассам
эттира бошлаши билан бирга
ҳамжиҳатлик, уюшқоқлик, меҳнатсеварлик,
оқибатлилик, бирдамлик каби шахсий сифатларини ҳам ривожлантириб боришига
эришиб боради.
Мактабгача ёшидаги болаларнинг шахсий сифатларини шаклланишида
тарбиячи шахсининг ўрни салмоқлидир. Зеро, тарбиячининг назарий ва методик
билимлари бола шахсини такомиллаштиришга замин яратади.
Бу
эса
Ўзбекистоннинг ривожланган мамлакатлар қаторидан ўз ўрнини эгаллашида
хуқуқий демократик жамиятнинг қарор топиши, шунингдек, бозор иқтисодиётига
босқичма-босқич муваффақиятли равишда ўтишида ўсиб келаётган ёш авлодда
шахсий сифатларни шакллантириш муҳим аҳамият касб этади. Зотан, ҳар бир бола
нафақат шахсий ҳаётда, балки ижтимоий табақаларда, муносабатларда ҳам фаол
иштирок этади, ўз ўрни ва мавқеига эга бўлади. Жумладан, Ислом
Каримовнинг“Юксак маънавият-енгилмас куч” асарида: “Боланинг характерини,
табиати ва дунёқарашини белгилайдиган маънавий мезон ва қарашлар-яхшилик ва
эзгулик,олийжаноблик ва меҳр-оқибат, ор-номус ва андиша каби муқаддас
тушунчаларнинг пойдевори оила шароитида қарор топиши табийдир”-деб алоҳида
таъкидлайди. [1] Ўсиб келаётган ёш авлодда ана шундай сифатларни табиялашда
мактабгача таълимнинг ўрни каттадир. Чунки бола оилада ва мактабгача таълим
муассасасида изланишнинг илк қадамларини қўяди. Унинг изланиши катталарга
тақлид қилиш, кўрган нарсасига интилиш, саволлар билан аниқликлар киритишга
асосланади.
Р. Мавлонова: “Болаларни қийинчиликларни енгишга, қўйилган мақсадга
эришиш йўлида матонат ва қатъият билан киришишга, бошланган ишни чала
ташлаб кетмай, балки охирига етказишга ўргатиш лозим. Бу ўринда ижобий
эмоциялар: меҳнатдан қувониш, лаззатланиш ва қониқиш ҳиссиётларининг намоён
бўлиши жуда муҳимдир. Меҳнатда турли психологик ҳолат, фаоллик, диққатнинг
жамланиши, қизиқиш, мустақил фикр юритиш каби туйғулар намоён бўлади”,- деб
ёш авлодда меҳнат тарбияси орқали шахсий сифатларни шакллантириш ғоясини
илгари суради. [2]
“Инсон” деб аталмиш ижтимоий тушунча замирида бола шахсини кўрадиган
бўлсак, унда боланинг шахсий сифатларини шаклланишига таъсир этувчи омиллар,
воситалар ва шарт-шароитлар мактабгача таълим муассасидаги муҳитнинг нечоғлик
боладаги мавжуд қизиқиш, майл, имкониятларга йўналтирилганлигига боғлиқдир.
Яъни шахсий сифатларнинг намоён бўлиши учун зарурий шароит бу таълимийтарбиявий жараённинг болага йўналтирилиши. Бу эса бола тарбияланаётган
муҳитнинг
инсонпарварлаштирилгани
демакдир.
Машғулот
жараёнини
инсонпарварлаштириш бу:
-ҳар бир болани ўзига хос шахс сифатида кўра олиши;

- боланинг руҳий ҳолатини тўғри баҳолай олиш;
- боланинг истак-хоҳиши, қизиқишларини инобатга олиши;
- ҳар бир болага толериант муносабатда бўлиш;
- боланинг мустақил ва эркин ҳаракат қилишига имконият яратиш.
Машғулот жараёнининг марказида бола шахси турар экан, кутилаётган
натижа ҳам бола эгаллаган билим, кўникма ва малака ва ахлоқий сифатларларнинг
шаклланиш
даражалари
билан
тавсифланади.
Инсонпарварлаштирилган
машғулотлар
жараён боладаги турфа имкониятлар, чексиз қизиқишларнинг
намоён бўлишининг зарурий шартларидандир. Ҳозирги кунинг долзарб вазифаси
мактабгача таълим ёшидаги болаларда шахсий сифатлардан: мустақиллик,
фаоллик,
тартиблилик,
жавобгарлик,
масъулиятлилик
кабиларни
шакллантиришдир. Мактабгача ёш даврида болада шахсий сифатларни қай тарзда
шаклланиши унинг таълим муассасасида муваффақиятли фаолиятига, ҳаётий
кўникмаларини шаклланишига туртки беради.
Мактабгача таълим муассасасида тарбиячининг боладаги шахсий сифатларни
шакллантиришга эътиборсизлиги, боланинг хатти-ҳаракатини тўғри баҳолай
олмаслиги, бола шахсига нотўғри муносабат, бола учун “муваққият муҳитини”
ярата олмаслик, бола йўл қўйган камчиликларни сабабини аниқламаслик болада
бепарволикни, ўз-ўзига паст баҳо беришни, эгоистликни, фақат ўзини ўйлаш каби
салбий сифатларни келтириб чиқаради.
Тарбиячи томонидан болаларга жамоавий муносабатларни аҳамиятини
амалий эгалланишига эришиш юзасидан шароитларни ташкил қилиш, уларда
шахс сифатларини мустақил намоён этишнинг самарали воситасидир. Шахс, жамоа,
жамоавий ўзаро муносабатларда нуқтаи назар, унинг ортида инсоният борлиғининг
бойлиги ва хилма-хиллиги, бизга яқин ва тушунарли алоқалар ва муносабатларни
бир бутун ҳозирги ва келажакда бирлаштирадиган томон яширинган. Болани
жамоага қўшиш билан бирга биз бир тарафдан унинг муҳим эҳтиёжини
қондирамиз яъни бошқа инсонлар билан, бошқа тарaфдан эса-ўзини тасдиқлаши
учун, индивидуаллиги (ўзига хослигини) ривожлантириш, унда яширинган
қобилият ва иштиёқларини намоён этишда янада қулай шарт-шароитлар яратиб
берамиз.
Шу асосда, педагогик ва психологик нуқтаи назардаги ўта мураккаб муаммо,
яъни жамоавий муносабатлар тизимининг муаммоси келиб чиқади.
Шахсни шакллантиришда учрайдиган муаммолар устида иш олиб борадиган
тадқиқотчиларнинг ишларида, алоҳида бир шахснинг бошқа инсонлар билан ўзаро
муносабатларини очиб берувчи маълумотлар бор. Шундай қилиб В.Н.Мясищев
ушбу муносабатларни аниқлаб туриб, шундай фикрга келган: “Инсоннинг
ривожланган шаклдаги психологик муносабати бутун бир тизимни яъни
индивидуал, онгли шахснинг объектив борлиқ билан, ҳар хил томонлари билан
онгли алоқасини ифодалайдиган тизимни келтириб чиқаради. Бу тизим инсоният
ривожланишининг бутун тарихидан келиб чиқиб унинг кечинмаларини ичидан
белгилаб беради. [2]

Педагогика назарияси ва амалиёти, шахсни ахлоқий тарбиялашда ундаги
кўплаб ахлоқий сифатларини, шахснинг томонларини, муайян бирликни,
тизимлиликни ривожлантириш билан бирга амалга оширилади деган ҳолатдан
келиб чиқади. Тизимлилик нафақат ўзаро боғланган элементлар йиғиндисидан
шаклланади, балки, уларнинг маълум бир кетма-кетлигидан ҳамдир. Унинг тасвири
бизга назарий ва амалий тажрибага суянган ҳолда боланинг жамоавий
муносабатларда ахлоқий тарбия соҳасида тўпланган ахлоқий ривожланиш
қиёфасини тасаввур қилишга имконият яратиб беради.
Бундай шароитлар тарбиячи жамоанинг роли ва аҳамиятини очиб берувчи
ибратли ҳикоятлардан ўринли фойдалана билиши мақсадга муофиқ. Жамоавий
муносабатларни аҳамиятини очиб беришда шарқ маънавий мероси ибрат намунаси
бўлиб ҳизмат қилади. Жумладан, “Калила ва Димна” асаридаги “Фил ва турғай”
ҳикоятини болаларга айтиш, тушунтириш самара беради. Ҳикоятда келтиришича
бир тўрғай йўл устига уя қуриб, тухум босди. Фил шу суқмоқдан ўтиб сув ичишга
борар экан. Фил сув ичишга кетаётганда уяни топтаб, тухумни эзиб ўтиб кетди.
Тўрғай бу бахтсизликни кўриб дарҳол бу филнинг иши эканлигини англади. Учиб
бориб филнинг бошига қўнди ва деди:
- Шоҳим, сен нима учун тухумларимни пачоқлаб, болаларимни ҳалок этдинг?
Ўзингга нисбатан мени заиф, кучсиз ва нотавон деб санаганинг учун шундай
қилдингми?
- Ҳа ёлғиз шунинг учун,- деди фил.
Тўрғай буни эшитгач, учиб қушлар ёнига борди ва бошига тушган фалокатни
айтиб берди. Қушлар : бмз филни нима ҳам қила олардик? Кучсиз паррандалар
бўлсак ,- дедилар. Тўрғай : илтимос қиламан, сиз мен билан бориб филнинг кўзини
чўқиб кўр қилинг. Қушлар рози бўлишди. Тўрғай билан учиб бориб, филнинг
кўзини чўқиб ташладилар. Шундан кейин фил на сув ичиш, на бир овқат топиб
ейишнинг иложини қила олди. Тўрғай эса учиб бориб унинг бошига қўнди ва қанот
қоқиб деди: “Эй ўз кучига ишониб, менга хақорат кўзи билан боққан зулмкор,
жуссам кичкина бўлсада, ақл эгаси эканлигимни кўрсатдим. Сенинг бўйинг дароз
булгани билан ақлинг қисқа экан. Бирлашиб сени маҳф этдик. Хўш энди нима
дейсан?. [4] Мазкур ҳикоят болада ҳар бир хатти-ҳаракатни ақл билан қилиш
лозимлигини, кичикларга эътибор қилиш, шавқатли бўлишга–инсонпарварликка
ундайди.
”Шунингдек, жамоавий муносабатларда болаларда шахс сифатларини
шакллантириш ҳаётий хикоялар ва маънавий эртаклар,
мультфильмлардаги
қаҳрамонларнинг намунаси ҳам болаларда ўз дунёқараши, тушунча, тасаввурлари
даражасида маънавий ривожланишига ижобий таъсир кўрсатади. Бу эса болаларда
эртак, ҳикоя, мульфильм қаҳрамонларига қайғудош бўлишига,хурсандчилик, ғамташвиш сингари ҳиссий ҳолатларни тушуниши, ўз ҳиссиётлари ва ташвишларини
ифодалай олиши, бошқаларга нисбатан ҳамдардлик кўрсатади, ўз хаттиҳаракатларига баҳо беради.
Бунда болалар учун катталар (ота-оналар, яқинлар, тарбиячилар..) томонидан
ўзи ва ўртоқлари, тенгдошлари, эртак қаҳрамонлари ҳатти-ҳаракатларига

бериладиган баҳо муҳим саналади. Чунки болалар ким яхши?, ким ёмон?, ким
қандай бажарди?, менчи? каби саволларга жавоб олишга ҳаракат қилишади. Айнан
мана шу вазият тарбиячи ва ота-оналардан эҳтиёткорлик ва маъсулият талаб
қилади. Негаки, бола ўзи бажарган ишдан ўзи қониқиб, ижобий муносабат-баҳо
кутиб турганда унга нисбатан салбий муносабат билдирилса, унда боланинг кейинги
ҳаракатлар (масалан, топшириқларни бажариш, ихтиёрий равишда оилада ёки
боғчада ўзига ва атрофдагиларга фойдали фаолиятни)ни бажаришга иштиёқи
сўнади ва доимо тарбиячи, катталар ёрдамини кутишга одатланиб қолади. Бу эса
мустақилликнинг чекланишига олиб келади ва болани “жонли робот”га
айлантиради.
Мактабгача катта ёшдаги болаларда шахс сифатларини шакллантириш
мураккаб, серқирра ва комплекс ёндашувни талаб қилувчи таълимий-тарбиявий
жараёндир.
Жамоавий муносабатларда мактабгача ёшдаги болаларда шахс сифатларини
шакллантириш жараёни:
- болаларнинг фаоллигини ошириш;
- болалар орасида ўзаро ҳурмат ва ишончни шакллантириш;
- болалар ўзларини эркин ва мустақил, ўз имкониятлари даражасида жараёнда
иштирок этиш имконига эга бўлиши;
- жараёнда иштирокчиларнинг барчаси (бўш, фаол, алоҳида ёрдамга муҳтож ва х.к
турли хусусиятларга эга болалар) тарбиячи-болалар- болалар муносабатида тенг
хуқуқли равишда иштирок этади;
- ҳар бир бола жамоанинг аъзоси эканлигини англаши;
- ҳар бир бола ўзини кимгадир кераклигини ва ўзига беъмалол ёрдамчи борлигини
ҳис қила олиши;
- болаларда “Мен ва “Жамоам”, “Эртак қахрамони ва Мен” “Мен “......ўрнида
бўлсам?” концепсияни тизимли такомиллаштириб бориш орқали самарали
натижага эришиш мумкин.

1.
2.
3.
4.

